
2023 ԹՎԱԿԱՆԻ ՀՈՒՆԻՍԻ 27-ԻՆ ԵՎ 2024 ԹՎԱԿԱՆԻ ՓԵՏՐՎԱՐԻ 5-ԻՆ ՍՏՈՐԱ-
ԳՐՎԱԾ՝ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒ-
ԹՅԱՆ ԵՎ ԵՎՐՈՊԱԿԱՆ ՄԻՈՒԹՅԱՆ ԻՐԱՎԱՊԱՀ ՈԼՈՐՏՈՒՄ ՀԱՄԱԳՈՐԾԱԿ-
ՑՈՒԹՅԱՆ ԳՈՐԾԱԿԱԼՈՒԹՅԱՆ ՄԻՋԵՎ ՓՈԽԳՈՐԾԱԿՑՈՒԹՅԱՆ ՄԱՍԻՆ» ՀԱՄԱ-
ՁԱՅՆԱԳՐՈՒՄ ԱՄՐԱԳՐՎԱԾ ՊԱՐՏԱՎՈՐՈՒԹՅՈՒՆՆԵՐԻ՝ ՍԱՀՄԱՆԱԴՐՈՒԹՅԱՆԸ 
ՀԱՄԱՊԱՏԱՍԽԱՆՈՒԹՅԱՆ ՀԱՐՑԸ ՈՐՈՇԵԼՈՒ ՎԵՐԱԲԵՐՅԱԼ ԳՈՐԾՈՎ  

 

Քաղ. Երևան                                         22 մարտի 2024 թ. 

 
Սահմանադրական դատարանը՝ կազմով. Ա. Դիլանյանի (նախագահող), Վ. Գրիգոր-

յանի, Հ. Թովմասյանի, Ե. Խունդկարյանի, Հ․ Հովակիմյանի, Է. Շաթիրյանի, Ս․ Սաֆար-

յանի, Ա. Վաղարշյանի,   

մասնակցությամբ (գրավոր ընթացակարգի շրջանակներում)՝ 

Կառավարության ներկայացուցիչ` Ներքին գործերի նախարարի տեղակալ Ա. Սարգս-

յանի, 

համաձայն Սահմանադրության 168-րդ հոդվածի 3-րդ կետի, 169-րդ հոդվածի           

3-րդ մասի, ինչպես նաև «Սահմանադրական դատարանի մասին» սահմանադրական 

օրենքի 23-րդ հոդվածի 1-ին մասի, 40 և 74-րդ հոդվածների, 

դռնբաց նիստում գրավոր ընթացակարգով քննեց «2023 թվականի հունիսի 27-ին և 

2024 թվականի փետրվարի 5-ին ստորագրված՝ «Հայաստանի Հանրապետության ներքին 

գործերի նախարարության և Եվրոպական միության իրավապահ ոլորտում համագործակ-

ցության գործակալության միջև փոխգործակցության մասին» համաձայնագրում ամրա-

գրված պարտավորությունների՝ Սահմանադրությանը համապատասխանության հարցը 

որոշելու վերաբերյալ» գործը: 

Կառավարությունն իր` 2024 թվականի մարտի 7-ի N 308-Ա որոշմամբ հավանություն 

է տվել «2023 թվականի հունիսի 27-ին և 2024 թվականի փետրվարի 5-ին ստորագրված՝ 

«Հայաստանի Հանրապետության ներքին գործերի նախարարության և Եվրոպական 

միության իրավապահ ոլորտում համագործակցության գործակալության միջև փոխգոր-

ծակցության մասին» համաձայնագիրը վավերացնելու մասին» օրենքի նախագծի վերա-

բերյալ Կառավարության օրենսդրական նախաձեռնությանը և որոշել է այդ համաձայնա-

գրում ամրագրված պարտավորությունների՝ Սահմանադրությանը համապատասխանու-

թյունը որոշելու նպատակով դիմել Սահմանադրական դատարան:  

Գործի քննության առիթը Կառավարության՝ 2024 թվականի մարտի 11-ին Սահմանա-

դրական դատարան մուտքագրված դիմումն է։ 

Ուսումնասիրելով սույն գործով Կառավարության ներկայացուցչի գրավոր բացատրու-

թյունը, հետազոտելով վերոնշյալ համաձայնագիրը և գործում առկա մյուս փաստաթղթերը՝ 

Սահմանադրական դատարանը  Պ Ա Ր Զ Ե Ց. 

 
1. «Հայաստանի Հանրապետության ներքին գործերի նախարարության և Եվրոպա-

կան միության իրավապահ ոլորտում համագործակցության գործակալության միջև փոխ-

գործակցության մասին» համաձայնագիրը (այսուհետ՝ Համաձայնագիր) ստորագրվել է 

2023 թվականի հունիսի 27-ին և 2024 թվականի փետրվարի 5-ին՝ անդրազգային հանցա-

վորության դեմ պայքարում՝ մասնավորապես՝ թմրանյութերի ապօրինի շրջանառության, 

միգրանտների մաքսանենգության, կիբերհանցավորության, ակտիվների վերականգն-

ման, փողերի լվացման, մարդկանց թրաֆիքինգի և այլ ոլորտներում համագործակցության 

ընդլայնման նպատակով: 

2. Արտաքին գործերի նախարարության՝ Համաձայնագրի հաստատման կամ վա-

վերացման արտաքին քաղաքական նպատակահարմարության եզրակացության և ուժի 

մեջ մտնելու կարգի վերաբերյալ տեղեկանքի համաձայն՝ Համաձայնագրի վավերա-

ցումը/հաստատումը հնարավորություն կընձեռի ընդլայնել Հայաստանի Հանրապետու-

թյան և Եվրոպական միության ու անդամ պետությունների պատկան մարմինների միջև 

համագործակցության շրջանակը փոխադարձ հետաքրքրություն ներկայացնող բոլոր 

ոլորտներում, ինչը լիովին համապատասխանում է Հայաստանի Հանրապետության վա-

րած արտաքին քաղաքականությանը: 

3. Համաձայնագրով հնարավորություն է ստեղծվում Եվրապոլում ունենալ կապի սպա՝ 

հաշվի առնելով Հայաստանի Հանրապետության իրավապահ մարմինների և Եվրոպական 

միության իրավապահ ոլորտում համագործակցության գործակալության միջև համագոր-

ծակցային հարաբերությունների ստեղծմանն ուղղված՝ 2021 թվականի սեպտեմբերի 16-ի 

և 28-ի աշխատանքային համաձայնագիրը (այսուհետ՝ Աշխատանքային համաձայնագիր) 

և, մասնավորապես, վերջինիս 9-րդ հոդվածը: 

Աշխատանքային համաձայնագրով պահանջվում է Կողմերի միջև համագործակ-

ցության համար կապի սպայի նշանակում: 

Համաձայնագրով Կողմերը համաձայնում են մեկ կամ ավելի կապի սպայի (այսուհետ՝ 

կապի սպա) նշանակման միջոցով ընդլայնել Աշխատանքային համաձայնագրով սահման-

ված համագործակցությունը: Կապի սպաների թիվը համաձայնեցվում է Կողմերի միջև: 

4. Համաձայնագրի 2-րդ հոդվածի համաձայն՝ կապի սպայի առաջադրանքն է 

աջակցել և նպաստել Հայաստանի Հանրապետության իրավապահ մարմինների, Եվրապոլի 

և Եվրոպական միության անդամ պետությունների միջև համագործակցությանը՝ Աշխա-

տանքային համաձայնագրին համապատասխան։ Կապի սպան, մասնավորապես, պա-

տասխանատու է Հայաստանի Հանրապետության իրավապահ մարմինների, Եվրապոլի և 

Եվրոպական միության անդամ պետությունների միջև կապերի հարցում աջակցության և 

տեղեկատվության փոխանակմանը նպաստելու համար։  

5. Համաձայնագրի 3-րդ հոդվածին համապատասխան՝ կապի սպան համարվում է 

Հայաստանի Հանրապետության իրավապահ մարմինների պաշտոնական ներկայացու-

ցիչը Եվրապոլին առնչվող հարցերում, իր առաջադրանքները կատարում է Հայաստանի 

Հանրապետության իրավապահ մարմինների անունից, և վերջինիս նշանակմամբ Եվրա-

պոլի հետ որևէ աշխատանքային հարաբերություն չի հաստատվում: 

Կապի սպան նաև Աշխատանքային համաձայնագրի մեջ սահմանված քրեական 

իրավախախտումների կանխարգելման և դրանց դեմ պայքարի համար պատասխանատու 

մարմինների ներկայացուցիչն է։ 

6. Համաձայնագրով Հայաստանի Հանրապետությունը ստանձնում է, մասնավորա-

պես, ներքոնշյալ պարտավորությունները. 

- ապահովել, որ Եվրապոլի և կապի սպայի միջև տեղեկատվության ցանկացած 

փոխանակում տեղի ունենա միայն Աշխատանքային համաձայնագրի դրույթներին համա-

պատասխան, իսկ Հայաստանի Հանրապետության իրավապահ մարմինների և Եվրո-

պական միության անդամ պետությունների՝ Եվրապոլի ազգային ստորաբաժանումների 

կամ երրորդ կողմերի համակարգողների միջև տեղեկատվության ցանկացած փոխա-

նակում տեղի ունենա համապատասխան կիրառելի օրենսդրության համաձայն (հոդված 4, 

մաս 1). 

- երաշխավորել, որ Ներքին գործերի նախարարությունն ապահովի, որ կապի սպան 

հասանելիություն ունենա գաղտնի տեղեկատվությանն առնվազն «CONFIDENTIEL UE/EU 

CONFIDENTIAL» կամ համարժեք մակարդակում և ապահովել, որ գաղտնի տեղեկա-

տվության հասանելիություն ունենալու վկայականը կապի սպային տրամադրվի ազգային 

անվտանգության իրավասու մարմնի կողմից և ներկայացվի Եվրապոլին՝ դրանում հստա-

կորեն նշելով գաղտնի տեղեկատվությանը հասանելիություն ունեցող կապի սպային, 

գաղտնի տեղեկատվության հասանելիության աստիճանը և դրա վավերականության ժամ-

կետը (հոդված 5, մաս 1). 

- երաշխավորել, որ կապի սպան պահպանի Եվրապոլի տեղեկատվության և գոր-

ծունեության հետ կապված հայեցողությունը և գաղտնիությունը, ինչպես նաև ստորագրի 

դրա վերաբերյալ հայտարարություն (հոդված 5, մաս 2). 

- երաշխավորել, որ Ներքին գործերի նախարարությունն ապահովի, որ իր նշանակած 

կապի սպան ունենա արագ և, տեխնիկապես իրագործելի լինելու դեպքում, ուղիղ հասա-

նելիություն դեպի ազգային տվյալների բազաներ, որոնք անհրաժեշտ են կապի սպայի 

առաջադրանքների կատարման համար (հոդված 6, մաս 3). 

- ապահովել, որ պարտականությունները կատարելիս կապի սպան պահպանի 

Եվրապոլի ներքին կանոնները՝ միաժամանակ ենթարկվելով Հայաստանի Հանրապե-

տության օրենսդրությանը, մասնավորապես՝ գործի Եվրապոլի վարքագծի կանոնների 

սկզբունքներին համապատասխան և պահպանի Եվրապոլի շենքերի ապահովության և 

անվտանգության վերաբերյալ կիրառելի Եվրապոլի կանոնները, այդ թվում՝ Եվրապոլի 

անվտանգության կանոնները և հրդեհային անվտանգության ու տարհանման ընթա-

ցակարգերի վերաբերյալ կանոնները (հոդված 6, մաս 4). 

- ապահովել, որ կապի սպան մշակի անձնական տվյալները՝ տվյալների պաշտ-

պանության վերաբերյալ Հայաստանի Հանրապետության կամ ինստիտուցիոնալ օրենս-

դրությանը, ինչպես նաև կիրառելիության դեպքում Եվրապոլի՝ տվյալների պաշտպա-

նության կանոններին համապատասխան (հոդված 6, մաս 5). 

- երաշխավորել, որ կապի սպան արտակարգ իրավիճակների դեպքում Եվրապոլին 

տեղեկացնի իր աշխատանքային ժամերի և կոնտակտային տվյալների մասին, ինչպես 

նաև Եվրապոլին տեղեկացնի ցանկացած երկարաձգվող անհասանելիության մասին, որը 

խոչընդոտում է իր առաջադրանքների կատարումը (հոդված 6, մաս 6). 

-  նշանակել համակարգող՝ Համաձայնագիրը գործնականում իրականացնելու հետ 

կապված ցանկացած հարցի համար (հոդված 7). 

- երաշխավորել, որ Ներքին գործերի նախարարությունը պատասխանատվություն 

կրի Եվրապոլի գույքին կապի սպայի կողմից պատճառված ցանկացած վնասի համար, 

ինչպես նաև ցանկացած այդպիսի վնաս անհապաղ փոխհատուցվի Ներքին գործերի 

նախարարության կողմից՝ Եվրապոլի կողմից պատշաճ հիմնավորված պահանջի հիման 

վրա (հոդված 8, մաս 1): 

 

Ելնելով գործի քննության արդյունքներից և ղեկավարվելով Սահմանադրության           

168-րդ հոդվածի 3-րդ կետով, 170-րդ հոդվածի 1-ին և 4-րդ մասերով, «Սահմանադրական 

դատարանի մասին» սահմանադրական օրենքի 63, 64 և 74-րդ հոդվածներով՝ Սահմա-

նադրական դատարանը Ո Ր Ո Շ Ե Ց.  

 

1. 2023 թվականի հունիսի 27-ին և 2024 թվականի փետրվարի 5-ին ստորագրված՝ 

«Հայաստանի Հանրապետության ներքին գործերի նախարարության և Եվրոպական 

միության իրավապահ ոլորտում համագործակցության գործակալության միջև փոխգոր-

ծակցության մասին» համաձայնագրում ամրագրված պարտավորությունները համապա-

տասխանում են Սահմանադրությանը:  

2. Սահմանադրության 170-րդ հոդվածի 2-րդ մասի համաձայն՝ սույն որոշումը 

վերջնական է և ուժի մեջ է մտնում հրապարակման պահից։ 

 

 

ՆԱԽԱԳԱՀՈՂ                                                      Ա. ԴԻԼԱՆՅԱՆ 

 
 
 

22 մարտի 2024 թվականի 
    ՍԴՈ-1720 

   

 

 


